
GOUVÈNÈ CUOMO ANONSE AMERICAN ROCK SALT PRAL AGRANDI NAN KONTE LIVINGSTON EPI POTE 

DYÒB KI DEYÒ ETA A NAN NEW YORK 

 

Plis Operasyon Espwatasyon Min ak Anbalaj pral Pote 55 Nouvo Dyòb epi 300 Dyòb pral Konsève nan 

Enstalasyon Mount Morris a 

 

 

Gouvènè Andrew M. Cuomo jodi a te anonse American Rock Salt, pi gwo espwatasyon min sèl kap 

fonksyone nan peyi Etazini, pral ogmante operasyon anbranchman ray li yo nan enstalasyon Mount 

Morris li a, sa kap konsève 300 dyòb epi kreye 55 nouvo pozisyon nan Konte Livinsgton. Pwojè sa ap fèt 

ansanm ak relokalizasyon Vaporizer LLC – yon konpayi ki chita nan Connecticut American Rock Salt fenk 

achte- nan Mount Morris.  

 

“Espansyon American Rock Salt sa se yon lòt egzanp jan nou ka ede biznis fleri nan rejyon Nò New York 

ak mete baz pou yon ekonomi pi dinamik atravè rejyon an,” te deklare Gouvènè Cuomo. “Lè nou sipòte 

efò konpayi sa, n ap ede yo ogmante pwodiksyon yo epi vin pi konpetitif, anmenm tan y ap konsève 300 

dyòb epi pote 55 nouvo pozisyon nan Konte Livingston.” 

 

Sou yon distans kèk mayl ak SUNY Geneseo, operasyon American Rock Salts yo enpòtan anpil pou fonn 

glas sou plizyè milye mayl wout glise. Sèl la, ki kraze nan gwosè yon ka pous, skrinen nan min lan, epi 

depoze nan kontenè ki fonksyone ak yon sistèm pouli otomatik ki youn apre lòt monte ak desann yo nan 

yon pi min, vann anjeneral anvrak sou kontra epi espedye nan kamyon ak tren. Pwojè $2 milyon 

American Rock Salt la pral ogmante anbranchman ray li gen kounye a ak 1.500 pye. Sa pral pèmèt 

transpò sèl pou fonn glas la fèt pi rapid ak plis efikasite nan moman ki gen anpil demann yo.  

 

Vaporizer, American Rock Salt achte lotre la, se yon konpayi anbalaj pwodi kap fonn glas ki twouve l pou 

kounye a nan Plainfield, Connecticut, eki konpoze ak anbale yon pakèt pwodi ki fonn glas, tankou klori 

kalsyòm ak sèl wòch. Yon nouvo bilding 10.000 pye kare pral konstwi toupre operasyon espwatasyon 

min American Rock Salt yo pou sipòte relokalizasyon Vaporizer. Nouvo enstalasyon sa pral gen ladann 

mekanis kontwòl lè kap kontwole kowozyon melanj konpozisyon konpayi a pral anbale sou nouvo 

ekipman tretman disi lane 2018.  

Makonnaj relokalizasyon Vaporizer ak estansyon operasyon anbranchman ray American Rock Salt yo se 

yon envestisman $4 million nan operasyon Livingston konpayi a. Antou, konpayi a pral konsève plis pase 

300 dyòb ki egziste deja nan Eta New York.  

 

Direktè Egzekitif annapre ak Prezidan Pwodiksyon/Operasyon American Rock Salt, Joseph Bucci, Sr., te di 

konsa, “Depi lè American Rock Salt ouvri, konpayi a fè Eta New York ak rezidan li yo ekonomize plizyè 

mliyon dola sou lajan kontribiyab.”  

 

Pou ka ede relokalizasyon ak pwojè espansyon sa, Empire State Development pral bay yon sibvansyon 

$200.000 pou Vaporizer epi Depatman Transpò Eta New York pral bay yon sibvansyon $200.000 pou 

American Rock Salt.  

 

PDG Empire State Development & Komisyonè Kenneth Adams, te di konsa, “American Rock Salt reyisi 

grasa mendèv estraòdinè Eta New York la, sa ki rann desizyon pou l agrandi isit nan eta a pi fasil. Grasa 

èd eta a, American Rock Salt ak Vaporizer ap pote san nèf nan ekonomi kominote lokal la.” 

 

Komisyonè Depatman Transpò NYS, Joan McDonald, te di konsa, “Gouvènè Cuomo rekonèt depi lontan 

konstriksyon enfrastrikti transpò estimile aktivite ekonomik epi kreye dyòb nan sektè prive. Nouvo 

anbranchman ray la n ap envesti ladann nan kad espansyon enstalasyon American Rock Salt yo pral vle 

di tou plis livrezon efikas sèl wout atravè Eta a, sa ki rann li pi fasil pou nou kenbe wout nou yo san danje 

pandan sezon ivè.” 

 

Senatè Patrick Gallivan te di konsa, “Angajman American Rock Salt nan Konte Livingston konbine ak 

envestisman Eta New York nan enfrastrikti pa pral sèlman kreye nouvo dyòb ki nesesè anpil nan rejyon 

an, men tou li pral ede konsève plizyè santèn dyòb ki la deja. Nou pral kontinye travay pou estimile 

devlopman ekonomik nan Konte Livingston ak rejyon lwès New York.” 

 

Prezidan Konsèy Sipèvizè Konte Livingston lan, Eric R. Gott, te di konsa, “Espansyon American Rock Salt 

la se yon bon nouvèl pou Konte Livingston. Nou gen anpil rekonesans pou sipò pwojè sa resevwa nan 

men plizyè Ajans Eta New York ak pou rezilta yo nou pral wè nan ekonomi lokal nou an.” 

 

Chak jou, depandan demann ki genyen, minè esperimante American Rock Salt yo ki soti nan 

espwatasyon min Hampton Corners li a nan sid Rochester, pwodi ant 10.000 ak 18.000 tòn. Li genyen 

tou pi gwo rezo distribisyon nan nòdès, sa ki vle di yon pwosesis livrezon pi rapid ak pi fyab. 

 

Pou asire American Rock Salt ap pwoteje anviwonman, konpayi an travay nan tèt kole ak Depatman 

Pwoteksyon Anviwonman Eta New York. Espwatasyon min li an, ansanm ak operasyon skrinen ak kase 

anba tè li yo, anpeche pousyè ak patikil kap vole rive sou sifas tè a. Mete sou sa, Enjenyè Kontwòl Kalite 

li a ap kontwole dlo souteren ak dlo rivyè chak jou pou asire tout ekosistèm kenbe ekilib yo. 

